ՀԻՄՆԱՎՈՐՈՒՄ

   1. Ընթացիկ իրավիճակը և իրավական ակտի ընդունման անհրաժեշտությունը

   «ՀՀ կառավարության 2019 թվականի մայիսի 10-ի N 553-Լ որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգում փոփոխություններ կատարելու հանգամանքով, միաժամանակ նախագծով նախատեսված փոփոխությամբ N 1 հավելվածի հայեցակարգային լուծումներում կատարվում են տեխնիկական բնույթի փոփոխություններ, և ֆինանսական գնահատականը շարադրվել է նոր խմբագրությամբ՝ հաշվի առնելով հասցեների միասնական ռեգիստրի ստեղծման և ներդրման ծրագրի կազմման ընթացքում պահանջվող ֆինանսական միջոցների չափը ճշտելու հանգամանքը: Հայեցակարգի N 2 հավելվածով հաստատված միջոցառումների ծրագրում կատարված փոփոխությունները պայմանավորված են նոր միջոցառման ավելացմամբ՝ ճշգրտման նպատակով հասցեների ռեեստրը համեմատելու համայնքներում փաստացի հասցեավորման հետ, աշխատանքների կատարման ժամկետների և ֆինանսական միջոցների փոփոխությամբ:
   2. Առաջարկվող կարգավորման բնույթը

   ՀՀ կառավարության 2019 թվականի մայիսի 10-ի N 553-Լ որոշմամբ հաստատված ՀՀ հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգի և միջոցառումների ծրագրում փոփոխությունների կատարում:

   3. Ակնկալվող արդյունքը
   Որոշման ընդունման արդյունքում կհաստատվեն ՀՀ հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգի և միջոցառումների ծրագրի իրագործման համար անհրաժեշտ փոփոխությունները՝ ապահովելով վերոնշյալ իրավական ակտի պահանջների կատարումը:

